
Bosna i Hercegovina
Federacija Bosne i Hercegovine
Tuzlanski kanton
Općina Živinice
-OPĆINSKI NAČELNIK-
Broj: 01/ 2-05-89-2269/16
Dana, 28.09.2016.godine

Na osnovu člana 15. Zakona o principima lokalne samouprave Federacije Bosne i Hercegovine
(«Službene novine F BiH» broj: 49/06) i člana 38. Statuta Općine Živinice («Službeni glasnik Općine
Živinice» broj: 4/12), u vezi sa Izvještajem o finansijskoj reviziji općine Živinice za 2015. godinu od
strane Ureda za reviziju institucija u FBiH Sarajevo, i zaključkom Kolegija Općinskog načelnika održanog
dana 20.09.2016. godine, Općinski načelnik d o n o s i

O D L U K U
O USVAJANJU PLANA OTKLANJANJA NEPRAVILNOSTI UTVRĐENIH OD STRANE

UREDA ZA REVIZIJU INSTITUCIJA FBIH SARAJEVO

Član 1.
Ovom Odlukom usvaja se Plan otklanjanja nepravilnosti utvrđenih od strane Ureda za reviziju

institucija FBiH Sarajevo, koji su u općini Živinice izvršili reviziju općinskog budžeta za period
01.01.-31.12.2015. godine.
Ova Odluka se odnosi na organe uprave općine Živinice kojeg sačinjavaju : Općinski načelnik,

Službe za upravu općine, Stručne službe općinskog načelnika i Općinskog vijeća i Općinsko
pravobranilaštvo.

Član 2.
Odgovorne osobe i Službe, postupak, dinamika i rokovi za realizaciju Plana iz člana 1. ove Odluke

biće precizno definisani i sastavni dio ovog Plana.
Plan o otklanjanju nepravilnosti utvrđenih od strane revizije će sačiniti Služba za budžet i finansije i

biće sastavni dio ove odluke

Član 3.
Na osnovu rezultata postupka provedene revizije, općina Živinice se obavezuje da će preduzeti sve

potrebne mjere i radnje, donijeti nedostajuće Pravilnike i akte, u cilju pravilnog provođenja Zakona o
budžetima u FBiH i ostalih zakonskih akata koji regulišu ovu oblast (korištenje sredstava iz općinskog
budžeta).

Član 4.
Sve potrebne radnje u vezi sa prikupljanjem podataka potrebnih za provodjenje ove Odluke

preduzimat će Služba za budžet i finansije općine Živinice.
Javna preduzeća, javne ustanove i drugi subjekti na koje se može odnositi ova Odluka, dužni su dati

na uvid sve dokumente koji su potrebni za prikupljanje neophodnih podataka u ovom postupku.

Član 5.
Ova Odluka stupa na snagu danom donošenja, a ista će se objaviti u «Službenom glasniku Općine
Živinice».

OPĆINSKI NAČELNIK
Asim Aljić dipl.pravnik s.r.

Na osnovu člana 38. Statuta Općine Živinice, Budžeta općine Živinice za 2016.godine
(„Službeni glasnik Općine Živinice,broj: 18 od 30.12.2015.godine“), člana 41. Odluke o
izvršenju Budžeta općine Živinice za 2016.godinu ("Službeni glasnik Općine Živinice,broj: 18 od
30.12.2015.godine"), prijedloga Službe za opću upravu i društvene djelatnosti putem Službe za
budžet i finansije o preraspodjeli budžetskih sredstava broj: 02-14-4738/16 od
09.09.2016.godine, Općinski načelnik donosi

O D L U K U
o preraspodjeli budžetskih sredstava

I

Odobrava se unutrašnja preraspodjela budžetskih sredstava u okviru budžetskog korisnika
Službe za opću upravu i društvene djelatnosti, sa planiranih budžetskih pozicija i to :

-sa Budžetske pozicije "Doprinos za PIO određenih korisnika na teret budžeta-Program
str.osp.bez zasn.rad.odnosa", Ekonomski kod 613 985, iznos od 9.000,00 KM prerasporediti na
Budžetsku poziciju "Dovršetak zgrade MZ G.Lukavica", Ekonomski kod 613 724,

-sa Budžetske pozicije "Doprinos za PIO određenih korisnika na teret budžeta-Program
str.osp.bez zasn.rad.odnosa", Ekonomski kod 613 985, iznos od 6.000,00 KM prerasporediti na
Budžetsku poziciju "Nastavak izgradnje zgrade MZ D.Višća", Ekonomski kod 613 724.

II

Ukupna finanansijska sredstva koja se preraspoređuju u okviru planiranih budžetskih
stavki su u iznosu od 15.000,00 KM , a odnose se na "Dovršetak zgrade MZ G.Lukavica",
Ekonomski kod 613 724, i "Nastavak izgradnje zgrade MZ D.Višća", Ekonomski kod 613
724.

III

Poslije budžetske preraspodjele stanje na pozicijama budžeta biće sledeće :

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
OPĆINA ŽIVINICE

OPĆINSKI NAČELNIK
Broj: 01/2-05-89-2111/16
Dana: 09.09.2016.godine

-Budžetska pozicija "Dovršetak zgrade MZ G.Lukavica", Ekonomski kod 613 724, umjesto
planirane pozicije od 15.000,00 KM, biće 24.000,00 KM.

-Budžetska pozicija "Nastavak izgradnje zgrade MZ D.Višća", Ekonomski kod 613 724, umjesto
planirane pozicije od 30.000,00 KM, biće 36.000,00 KM.

IV

U konačnoj preraspodjeli Budžetska pozicija "Doprinos za PIO određenih korisnika na teret
budžeta-Program str.osp.bez zasn.rad.odnosa", Ekonomski kod 613 985, umjesto planirane
pozicije koja je iznosila : 70.028,00 KM biće 55.028,000 KM.

Preraspodjela finansijskih sredstava će služiti za "Dovršetak zgrade MZ G.Lukavica",
Ekonomski kod 613 724, i "Nastavak izgradnje zgrade MZ D.Višća", Ekonomski kod 613
724.

V

Za realizaciju ove odluke zadužuje se Služba za budžet i finansije Općine Živinice.

VI

Odluka stupa na snagu danom donošenja, i ista će biti objavljena u Službenom glasniku
općine Živinice.

SČ / ZZ

Dostavljeno: OPĆINSKI NAČELNIK
1x Služba za opću upravu i druš.djelatnosti, ______________
1x Služba za budžet i finansije, Asim Aljić, dipl.pravnik, s.r.

1x a/a.

Općina Živinice – Ul. A.Izetbegovića br.28, 75270 – Tel./fax 035/772-125; tel. 743-303,743-302,
E-mail: info@opcinazivinice.org ; web stranica: www.opcinazivinice.org

Na osnovu člana 15. Zakona o principima lokalne samouprave u Federaciji Bosne i Hercegovine
(„Službene novine FBiH“, broj: 49/06 i 51/09) i člana 38, stav 1, tačka 12. Statuta općine Živinice
(„Službeni glasnik općine Živinice“, broj: 4/12), a u vezi sa Odlukom o organizaciji i djelokrugu rada
općinskih službi za upravu i stručnih službi općine Živinice („Službeni glasnik općine Živinice“, broj:
2/09), Općinski načelnik donosi

PRAVILNIK
o izmjenama Pravilnika o unutrašnjoj organizaciji i sistematizaciji

radnih mjesta u organu uprave općine Živinice

Član 1.
Ovim Pravilnikom vrše se izmjene Pravilnika o unutrašnjoj organizaciji i sistematizaciji radnih mjesta
u organu uprave općine Živinice-prečišćeni tekst („Službeni glasnik općine Živinice“, broj: 15/15,
16/15 i 15/16), kako slijedi:

U članu 24. Službe za opću upravu i društvene djelatnosti, kod radnog mjesta pod rednim brojem "20.
Referent na info-pultu u Centru za pružanje usluga", ispred riječi "referent" dodaje se riječ "viši"
te naziv radnog mjesta glasi: "20. Viši referent na info-pultu u Centru za pružanje usluga".

Kod istog radnog mjesta iza riječi "Obavlja sljedeće poslove" ispred prve alineje dodaju se nove
alineje koje glase:
"- vrši prijem, otpremu i dopremu pošte,

- protokoliše prispjelu poštu, zahtjeve i ostale akte upućene stručnim i drugim službama, evidentira
prispjelu i otpremljenu poštu kroz protokol, upućuje predmete u rad službama,

- vrši prijem riješenih predmeta i priprema ih za arhiviranje,
- vodi rokovnik predmeta i ostalih akata,
- zadužuje i razdužuje odgovarajuće ovlaštene referente sa predmetima

(vođenje internih dostavnih knjiga i druge propisane evidencije),
- vrši prijem zahtjeva građana kojim se pokreće prvostepeni upravni postupak pred ovom službom

povodom tih zahtjeva,
- evidentira prispjele predmete u program za kancelarijsko vođenje predmeta,
- upućuje neuke stranke, zahtijeva i zaprima dodatnu dokumentaciju za upravno rješavanje po

zahtjevu,
- izdaje rješenja, zaključke i ostale akte proizašle iz upravnog postupka koji se vodi pred ovim

službama, a koji moraju biti dostavljeni stranci."
Ostale alineje pomjeraju se za broj devet.

Iza riječi "USLOVI" prva i druga alineja se mijenjaju i glase:
" - SSS – IV stepen (društvenog ili tehničkog smjera),

- najmanje 10 mjeseci radnog iskustva"

Član 2.
U članu 27. Službe za boračko-invalidsku zaštitu i raseljene osobe općine Živinice, kod radnog mjesta
pod rednim brojem "3. Viši samostalni referent-upravnik naselja i objekata za kolektivni
smještaj" riječ "samostalni" se briše, te naziv radnog mjesta glasi: "3. Viši referent-upravnik
naselja i objekata za kolektivni smještaj".

Kod istog radnog mjesta, iza riječi "Grupa u dopunskim poslovima osnovne djelatnosti" riječi

"stručno-operativni" se brišu.

Iza riječi "Složenost poslova" riječ "složeni" zamjenjuje se i glasi: "djelimično složeni".
Iza riječi "USLOVI" prva i druga alineja se mijenjaju i glase:
" - SSS - IV stepen (društvenog ili tehničkog smjera),

- najmanje 10 mjeseci radnog iskustva".

Član 3.
U članu 39. Stručne službe Općinskog vijeća, kod radnog mjesta pod rednim brojem "2. Stručni
saradnik za pravne poslove" riječ "saradnik" zamjenjuje riječju "savjetnik", te naziv radnog mjesta
glasi: "Stručni savjetnik za pravne poslove".

Kod istog radnog mjesta, iza riječi: "Obavlja sljedeće poslove" ispred prve alineje dodaju se nove
alineje koje glase:
"- prati i primjenjuje zakonske i druge propise koji su neophodni za obavljanje poslova iz nadležnosti
Službe i rad Općinskog vijeća,
- izrađuje prednacrte pravnih općih akata iz nadležnosti Službe i Općinskog vijeća, kao i prijedloge
njihovih izmjena, te vrši nomotehničku obradu pomenutih propisa kao i pripremanje izmjena istih,
- upozorava Sekretara Općinskog vijeća-Šefa Službe, na uočene nepravilnosti u radu Službe i
Općinskog vijeća, odnosno neusklađenosti općinskih akata sa zakonskim propisima,"
Ostale alineje pomjeraju se za broj tri.

Riječi "Grupa u dopunskim poslovima osnovne djelatnosti" mijenjaju se i glase: "Grupa u
poslovima osnovne djelatnosti".

Iza riječi "Složenost poslova" riječ "složeni" zamjenjuje se i glasi: "najsloženiji".

Iza riječi "USLOVI" u drugoj alineji broj "1" zamjenjuje se brojem "3", te druga alineja glasi:
"najmanje 3 godine radnog iskustva".

Ostali dio teksta ostaje nepromijenjen.

Član 4.
Pravilnik stupa na snagu danom objavljivanja u „Službenom glasniku općine Živinice“.

LA/MG
Bosna i Hercegovina Općinski načelnik
Federacija Bosne i Hercegovine Asim Aljić, dipl. pravnik, s.r.
Tuzlanski kanton
Općina Živinice
Općinski načelnik
Broj: 01/2-05-89-2385/16
Živinice, 12.10.2016. godine

„Službeni glasnik Općine Živinice“
broj: 16/2016

SADRŽAJ

I - AKTI OPĆINSKOG NAČELNIKA

1. Odluka o usvajanju Plana otklanjanja nepravilnosti utvrđenih od strane Ureda za reviziju
institucija FBiH Sarajevo............................................................................................................
2. Odluka o preraspodjeli budžetskih sredstava........................................................................................
3. Pravilnik o izmjenama Pravilnika o unutrašnjoj organizaciji i sistematizaciji radnih mjesta
u organu uprave općine Živinice.................................................................................................

2
3

5

“Službeni glasnik općine Živinice” uređuje: Stručna služba općinskog vijeća Živinice
Odgovorni urednik i lektori: Suad Avdagić, Nermina Mahmutbegović i Mersiha Zahirović

Tehnička priprema i štampa: Služba za opću upravu i društvene djelatnosti
Kontakt informacije: 035/743-392, ovijece@opcinazivinice.ba


